
ЫБЫРАЙ АЛТЫНСАРИННІҢ ХАЛЫҚ АҒАРТУ САЛАСЫНДАҒЫ ҚЫЗМЕТІ  

 
Койшыгулова Динара Жомартовна 

Ахмет Байтұрсынұлы атындағы ҚӚУ 
7М02301 – Қазақ филологиясы  

білім беру бағдарламасының ғылыми 
 және педагогикалық бағыты бойынша  

2 оқу жылы магистранты 
 

Аңдатпа 
Мақалада қазақ ағартушылығының кӛрнекті ӛкілі Ыбырай Алтынсариннің педагогикалық қызметі мен 
шығармашылығы қарастырылады. Алтынсариннің ұлттық білім беру жүйесін қалыптастырудағы рӛлі, 
оның балаларға арналған оқу құралдары, мектептердегі инновациялық әдістері және халықтық 
педагогиканы насихаттаудағы үлесі талданады. Ағартушының эстетикалық және адамгершілік тәрбие 
берудегі кӛзқарастары, сондай-ақ қазақ мәдениеті мен дәстүрлерін білім беру процесіне енгізу 
тәсілдері сипатталады.  
Кілттік сӛздер:Ағартушы,педагогика, білім беру, қазақ мектебі, оқу құралдары халықтық педагогика 

 
Аннотация 

В статье рассматриваются педагогическая деятельность и творчество видного представителя 
казахского просвещения Ибрая Алтынсарина. Анализируется роль Алтынсарина в формировании 
национальной системы образования, его вклад в популяризацию детской учебной литературы, 
инновационных методов в школах и народной педагогики. Характеризуются взгляды Просветителя на 
эстетическое и нравственное воспитание, а также подходы к внедрению казахской культуры и 
традиций в образовательный процесс. 
Ключевые слова: педагогика, педагогика, образование, казахская школа, учебные пособия народная 
педагогика 

Abstract 
The article discusses the pedagogical activity and work of Ibray Altynsarin, a prominent representative of the 
Kazakh enlightenment. The role of Altynsarin in the formation of the national education system, his teaching 
aids for children, innovative methods in schools and his contribution to the promotion of folk pedagogy are 
analyzed. The views of the educator in aesthetic and moral education, as well as ways of introducing Kazakh 
culture and traditions into the educational process are described. 
Keywords: educator, pedagogy, education, Kazakh school, teaching aids folk pedagogy 

 
Қазақ педагогикасының негізін салушылардың бірі, алғаш қазақ даласында демократиялық 

мектеп ашып, қазақ балаларын ғылым-білім саласына бастаған – Ыбырай Алтынсарин. Ағартушы 
педагог,  этнограф, ғалым, қазақ әдеби және жазба әдеби тілінің негізін қалаушы, жазушы, ақын, орыс 
графикасы негізінде қазақ алфавитін жасаушы.  

Ыбырай Алтынсарин қазақ даласында мектеп ашумен қатар, сол мектептерді заман талабына 
сай жабдықтап, білім алушыларға арналған оқу құралдарын жарыққа шығарып, жаңашыл 
педагогтарды тәрбиелеуге күш салады.  

Ыбырай Алтынсариннің жетістіктері оның білім деңгейінің, шығармашылық ізденістерінің және 
қажырлы еңбегінің нәтижесі болып табылады. Ол алғашқы білімін 1850-1857 жылдары Орынбордағы 
қазақ балаларына арналған жеті жылдық мектептен алады. Мектепті бітіргеннен кейін (1857-1859) 
ауылына оралып, атасы Балқожа бидің қарамағында хат жүргізуші болып жұмыс істейді. 1859-1860 
жылдары Орынбор облыстық басқармасында кіші тілмаш (аудармашы) қызметін атқарады. 1860 
жылдың жазынан бастап Торғай ӛңіріне қайта оралып, ағартушылық қызметпен айналысады. 

Алғашқы жылдары Торғай қаласындағы қазақ балаларына арналған бастауыш мектепте 
оқытушы болып қызмет етеді. Кейіннен, 1869 жылы, Алтынсариннің ұсынысымен бұл мектеп орыс-
қазақ училищесіне қайта құрылды. 1879 жылдың қыркүйек айында Торғай облысы мектептерінің 
инспекторы болып тағайындалады. Ол халық ағарту ісіне белсене араласып, Торғай қаласында 1883 
жылы қолӛнер мектебін ашады, бұл қазақ даласындағы техникалық мәні бар алғашқы оқу орны 
болды.  

Ағартушы педагог ӛзінің алғашқы оқушыларының оқу-білімге деген қызығушылығын 
Н.Ильминскийге жазған хатында қуанышын былайша жеткізеді: «8 қаң-тарда кӛптен күткен арманым 
іске асып, мектеп ашылды. Оған қырғыздың (қазақтың) 14 баласы түсті. Бәрі де жақсы, зерек балалар. 
Мен балаларды оқытуға қызу кірістім» деп жазады [1. 17 б] 

Сондай-ақ, Қостанай, Торғай, Ырғыз, Ақтӛбеде орыс-қазақ училищелері жанында қолӛнер 
бӛлімдері, Орск қаласында қазақ мұғалімдерін даярлайтын мектеп, Ырғызда қыздар училищесі мен 
қазақ қыздарына арналған интернат (1888), Қостанайда ер балаларға арналған бір кластық орыс 
мектебі, Торғай облысы уездерінде екі кластық тӛрт мектеп жанынан кәсіптік білім беретін оқу 
орындары және Торғайда қыздар мектебі (1890) ашылады. Кейіннен мұндай мектептер Қостанайда 
(1893), Қарабұтақта (1895), Ақтӛбеде (1896) де іске қосылады.Ы.Алтынсарин Орынбор шекаралық 
комиссияның тӛрағасы, генерал шеніндегі ірі әскери шенеунік В.В. Григорьевке жазған хатының 
мазмұнындағы «бірнеше қазақ офицері», «сіз нұсқаған бағытпен жүріп» деген жолдар – қазақ 
даласындағы әскери бекіністерде мектеп ашу үшін аттанғанын байқауға болады [2. 8 б]. 

Ыбырай Алтынсариннің әлеуметтік, қоғамдық, ағартушылық, ғылыми-педагогикалық, 
дүниетанымдық және рухани-адамгершілік кӛзқарастарының қалыптасуына бірнеше фактор әсер етті: 

1. Ӛскен ортасы: ата-анасы, атасы Балқожа, туыстары, ауылдастары және басқалар. 
2. Халық ауыз әдебиеті: ертегілер, аңыз-әңгімелер, эпостық жырлар, мақал-мәтелдер, сондай-ақ 

әдет-ғұрыптар, салт-дәстүрлер, музыкалық шығармалар мен қолӛнер. 
3. Туған ӛлкенің табиғаты. 
4. Ӛнер адамдары: би-шешендер, ақын-жыраулар, жыршы-термешілер, әншілер мен күйшілер. 
5. Орынбор мектебі және оның оқытушылары. 
6. Орыс шығыстанушылары: В.В. Григорьев, Н.И. Ильминский, В.В. Катеринский, В.Н. Плотников 

және басқалар. 
7. Орыс педагог-ғалымдарының еңбектері: К.Д. Ушинский, Л.Н. Толстой және т.б.[1] 

Осы факторлардың ықпалымен Ыбырай ағартушылық қызметінде жоғары нәтижелерге жетті: 
ол заманына сай білім алып, орыс тілін терең меңгерді, орыс зиялыларымен, ғалым-жазушылармен 
танысып, олардың кӛркем әдеби шығармаларын оқыды. Сонымен қатар, ол білім мен ғылымның 
болашақ ұрпақ үшін маңызын түсініп, адамгершілік қасиеттерін дамытты. Ӛз ұлтының мәдениетін, ана 
тілін, туған елін сүйе отырып, орыс мәдениетін де құрметпен қабылдады. Ол туған халқының ӛмірін 
жақсартуға, олардың сауатын ашуға ұмтылып, дүниетанымын, эстетикалық кӛзқарасын жетілдірді. 
Ыбырай халық ауыз әдебиеті мен әдет-ғұрыптарының үздік үлгілерін жинап, ӛлеңдер мен әңгімелер 
жазды, бұл шығармалары оның оқулықтары мен мақалаларында кӛрініс тапты. 

1. Этнографиялықмақалалары(1867): 

- «Орынборведомоствосықазақтарыныңӛлгенадамдыжерлеужәнеоған 
асберудәстүрініңочеркі»; 

2. «Орынбор ведомоствосы қазақтарының құда түсу, қыз ұзату және той жасау 
дәстүрлерінің очеркі» жәнет.б. 1870 жылы Орынборлық бӛліммен жарияланады [3. 173б]. 

3. Қазақхрестоматиясы(оқулық,1879). 

4. Қазақтарғаорыстілінүйретудіңбастауышқұралы(1879ж). 

5. Қазақтыңболыстықмектептерітуралызаписка(1868). 

6. Ӛзініңшығарғанӛлеңдері мен әңгімелері, халық ауыз әдебиетінің үлгілері (ертегілер, 
мақал-мәтелдер, жұмбақтар, әндер, ойындаржәне т.б.). 

7. Балалар әдебиеті тақырыбына жазылған орыс классиктерінің қазақ тіліне аударған 
шығармалары. Мысалы, Крыловтан «Егінніңбастары», «Қарғаментүлкі», «Қайырымдытүлкі», 
ЛевТолстойдан «Полкандегенит», «Силинші», И.И.Дмитриевтен «Екішыбын»,орыс 
хрестоматияларынан, кӛбінесе Паульсонның хрестоматиясынан «Тәкаппаршылық», «Дүние қалай 
етсең табылады»,«Талаптың пайдасы», «Үшұры», «Алтын шеттеуік», «Аурудан – аяған күштірек», 
«Әке мен бала», «Білгеннің пайдасы», «Асыл шӛп», «Бақша ағаштары», «Жаман жолдас», 
«Мейірімді бала» сияқты кӛптеген шығармаларды аударады [4. 5б]. 

Ыбырай Алтынсариннің ӛлеңдері мен аударма шығармалары мазмұнды, кӛркем, 
балалардың жас ерекшелігі мен білім деңгейіне сәйкес, түсінікті және тәрбиелік мәні жоғары болып 
табылады. Аталған оқулықтар мен мақалалар халықтық принципке негізделген. Мысалы, «Қазақ 
хрестоматиясы» оқулығына халық ауыз әдебиетінің үлгілері енгізілген. Ыбырай бұл еңбекті жазуда 
орыс педагогтары К.Д. Ушинский мен Л.Н. Толстойдың халықтық принципке негізделген оқулықтарын 
үлгі тұтады. Хрестоматия тӛрт бӛлімнен тұрады: 

- Бірінші бӛлім: тақпақтар, балаларға арналған әңгімелер, ертегілер, оқушылардың 
туысқандарына хат жазу үлгілері. 

- Екінші бӛлім: үлкендерге арналған әңгімелер. 
- Үшінші бӛлім: ауыз әдебиетінің үлгілері. 
- Тӛртінші бӛлім: мақал-мәтелдер. 
Оқулық «Кел, балалар, оқылық» ӛлеңімен басталады. Бұл ӛлеңдерде ағартушы қазақ 

жастарын білім алуға және мәдениеттің жаңа дәстүрлерін меңгеруге шақырады. 
Ыбырайдың оқулыққа енгізген қысқа әңгімелерінің тәрбиелік мәні зор. Қазақ халқының 

мәдени-әлеуметтік ӛмірін арқау еткен бұл әңгімелер балаларды адамгершілікке, ізгілік пен 
бауырмалдыққа, адал еңбек етуге, әділеттілік пен әдептілікке, ұстамдылық пен сабырлылыққа, 
сондай-ақ білімді терең меңгеруге бағыттайды. Әңгімелердің мазмұны балалардың жас 
ерекшеліктеріне сәйкес құрастырылған. Мұны Ыбырайдың Н.И. Ильминскийге жазған хатынан да 
кӛруге болады. Онда ол қазақ балаларына қызықты анекдоттар, жұмбақтар және білімді арттыратын 
әңгімелер енгізуді ұсынады. 

Ыбырайдың әңгімелерінің негізгі мақсаты – жастарды ӛнер-білімге, табиғатты қорғауға, еңбек 
арқылы адамгершілікке тәрбиелеу және халықты отырықшылыққа шақыру. Мысалы, «Бай баласы 
мен жарлы баласы» әңгімесінде бай баласы Асан жалқау, ал кедей баласы Үсенді еңбекқор ретінде 
кӛрсету арқылы таптық қасиеттерді сипаттаса, «Таза бұлақ» әңгімесінде табиғаттың адам ӛміріндегі 
маңызын кӛрсетеді. 

Ыбырай балалар мен жастардың танымдық, рухани-адамгершілік және мәдени-этикалық 
қасиеттерін дамыту мақсатында халық ауыз әдебиетінің үлгілерін (ертегі, эпос, шешендік сӛздер, 
аңыз-әңгімелер және т.б.) оқулыққа енгізеді. Хрестоматиядағы «Қобыланды» жырының үзіндісі мен 
ертегілер балаларды кӛркемдігімен, шынайылығы-мен баурайды, оларды қиындықтарды жеңуге 
және зерек болуға итермелейді [5. 17б]. 

Хрестоматияда Ыбырай шешендік сӛздерді тиімді пайдаланады. Оның мақсаты – балаларды 
тіл мәдениетімен таныстыру, сӛз ӛнерін қадірлеуге үйрету, кӛркем әрі бейнелі сӛйлеуге 
машықтандыру. Ол Жиренше шешен мен Ізбасты шешен туралы аңыздардан мысалдар келтіріп, 
олардың жағымды қасиеттерін үлгі етеді. Хрестоматияға енген шығармалардың барлығы 
адамгершілік-танымдық және дидактикалық бағытты ұстанады. Олар достыққа, ынтымақтастыққа, 
білім алуға шақырады. 

Ыбырай Алтынсариннің педагогикалық кӛзқарастары мен шығармашылығы қазақ халқының 
мәдениеті мен білім беру жүйесіне үлкен әсер етті. Оның мақал-мәтелдер мен халық музыкасының 
тәрбиелік мәнін жоғары бағалауы, балаларды адамгершілік, эстетикалық, еңбек этикасына 
тәрбиелеудегі рӛлі ерекше. 

Ыбырайдың мақал-мәтелдерді қолдануы — балалар мен жастардың тәрбиесіне бағытталған 
маңызды құрал. Ол халықтың даналығын, арман-тілегін, ақыл-кеңесін сӛз мәйегі арқылы жеткізе 
білген. Мысалы, «Жоқтық – ұят емес, байлық – мұрат емес» деген сӛздер арқылы ол материалдық 
байлықтың емес, рухани байлықтың маңыздылығын насихаттайды. 

Халық музыкасы мен ӛнердің тәрбиелік мәнін Ыбырай жоғары бағалап, домбырамен ойнау 
және халық әндерін айту арқылы балаларға музыкалық тәрбие беруді мақсат еткен. Мектептерінде 
ән сабағын енгізу, концерттер ұйымдастыру, хормен ән айту дәстүрлерін қалыптастыру — оның оқу 
үдерісіндегі жаңашылдығының айқын дәлелі. 

Ахмет Жұбановтың естелігінде айтылғандай, Ыбырайдың мектептер-інде ұйымдастырылған 
хорлар мен музыкалық іс-шаралар қазақ жастарының мәдениетіне, ӛнеріне үлкен ықпал етті. Бұл 
дәстүрлер тек сол кезеңмен шектелмей, кейінгі ұрпақтарға да сабақ болды. 

Ыбырай Алтынсариннің шығармашылығы мен педагогикалық әдістері бүгінгі таңда да 
ӛзектілігін жоғалтпайды. Оның еңбектері арқылы қазақ халқының мәдениеті мен білімінің дамуына 
зор үлес қосқанын атап ӛту қажет. Мақал-мәтелдер халықтың арман-тілегі, ӛсиеті, ақыл-кеңесі, ізгі 
ниеті мен сенімін білдіреді. Ыбырай Алтынсарин бұл бейнелі сӛздерді балалар мен жастарды 
тәрбиелеудің (ақыл-ой, адамгершілік, эстетикалық, еңбек этикасы) құралы ретінде қолданады. Ол 
мақал-мәтелдерді ӛзінің ӛлеңдерінде, ертегі және аңыз-әңгімелерінде, сондай-ақ орыс достарына 
жазған хаттарында да пайдаланады. Мысалы, «Біз надан боп ӛсірдік, иектегі сақалды, Ӛнер – жігіт 
кӛркі» деген сияқты мақалдар арқылы ойдың түйінін жеткізеді. Тұжырымды әрі қысқа сӛйлеу 
мәдениеттілік, ақыл-парасаттылық пен әдептіліктің белгісі екенін атап ӛтеді[6. 83б]. 

Ыбырай халық музыкасының тәрбиелік мәнін жоғары бағалайды. Ол домбырада ойнап, 
қазақтың халық әндерін сүйіп айтатын. «Ӛнер кӛзі – халықта» деп, халық әндері мен күйлерін белгілі 
адамдардан (Нұржан, Орынбай, Сейтахмет және т.б.) тыңдап, олардың үлгілерін жазып алып 
отырады. Балаларға музыкалық және эстетикалық тәрбие беру мақсатында мектеп жоспарына ән 
сабағын енгізеді. Музыкалық аспаптарды, оның ішінде домбыраны сабақ барысында пайдаланады. 
Аспапта ойнауды үйрету дәстүрлі әдістер арқылы жүзеге асырылады: кӛрсету, естігенін қайталау, 
жаттығу және т.б. 

Ыбырайдың мектептерінде концерттер ӛткізу, хормен ән айту және халық әндері мен күйлерін 
орындау дәстүрге айналады. Жергілікті байлар, билер, сұлтандар мен молдаларды әзіл-оспаққа 

айналдыратын драмалық үйірмелер халық шығармашылығын кеңінен насихаттайды және орыс 
классиктері мен ағартушыларының шығармаларын (ән, ӛлең, мысал, әңгіме, ертегі) қазақ тілінде 
таратуға мүмкіндік береді. Ахмет Жұбанов ӛзінің естелігінде: «Ыбырай Алтынсарин далаға күйсандық 
әкелгізіп, ӛзі ұстаздық еткен мектептерде шәкірт балалардың басын қосып, бір дауысты хор 
ұйымдастырған... Мектептеріндегі әнді хормен айту дәстүрі революцияға дейін созылды» деп жазған. 

Қорыта келе, Ыбырай Алтынсарин — қазақ ағартушылығының негізін қалаушылардың бірі, 
педагогикалық идеялары мен іс-әрекеттері арқылы ұлттық білім беру жүйесінің қалыптасуына зор 
үлес қосқан тұлға. Оның шығармашылығы мен педагогикалық әдістері қазақ халқының мәдениеті мен 
дәстүрлеріне негізделген, сонымен қатар батыстық білім беру тәжірибесін енгізуге бағытталған. 
Алтынсариннің мақал-мәтелдерді, халық музыкасын және ӛнерді тәрбиенің құралы ретінде қолдануы, 
балаларға эстетикалық және адамгершілік тәрбие берудегі маңыздылығын дәлелдейді. Ол білімнің 
тек теориялық қана емес, практикалық аспектілеріне де кӛңіл бӛлген, шәкірттерінің шығармашылық 
қабілеттерін дамытуға ұмтылған.  

Ағартушының мектептерінде концерттер, драмалық үйірмелер мен ән сабағының енгізілуі, 
халық шығармашылығын насихаттау арқылы жастардың рухани дамуына ықпал етті. Ыбырай 
Алтынсариннің педагогикалық мұрасы бүгінгі таңда да ӛзектілігін жоғалтпай, ұлттық білім беру жүйесін 
жетілдіруде маңызды рӛл атқарады. Оның идеялары мен әдістері қазіргі білім беру саласында да 
қолданылып, жастардың бойында патриотизм, мәдениет және ӛнерге деген сүйіспеншілікті 
қалыптастыруға септігін тигізеді. Ыбырай Алтынсариннің еңбектері - ұлттық тәрбиенің алтын 
қазынасы, ол болашақ ұрпаққа білім мен тәрбие берудің негіздерін қалайды. 

Аңдатпа 

Ӛзектілігі және мақсаты: Қазақтың ғалым педагог-ағартушыларының ірі ӛкілдерінің бірі, қазақ 
даласында алғаш болып, білім қоңырауын соққан ағартушы-педагог, балалар әдебиетінің атасы, 
этнограф, фольклоршы, қоғам қайраткері, тіл тазалығы үшін күрескен Ыбырай Алтынсаринның 
эпистолярлық мұрасы арқылы ақынның ӛмірі мен ағартушылық қызметін, тыныс – тіршілігін, тұрмысы 
мен мінез – құлқын, достарына сыйластығын, туыстарына бауырмалдылығын, сонымен қатар, білім 
беру, мектеп ашу жолында халқына жаны ашып, келешегін ойлаған ағартушы бейнесін ашу.  Ыбырай 
Алтынсаринның эпистолярлық мұрасын зерттеу, талдау,  сол арқылы ақынның әдебиеттану 
саласының дамуына қосқан үлестерін зерделеу, саралау, еңбектеріне шолу жасай отырып, 
еңбектерінің мәнін ұғыну. 
Тҥйінді сӛздер: хаттар, мұра, педагог, ағартушы, қызмет, туыстық, достары, түпнұсқа.  
 

Аннотация 
Актуальность и цель: Изучение жизни и просветительской деятельности, жизнедеятельности, быта и 
поведения поэта через эпистолярное наследие Ибрая Алтынсарина, одного из крупнейших 
представителей казахского ученого педагога-просветителя, педагога-просветителя, который первым в 
казахской степи совершил колокол знаний, отца детской литературы, этнографа, фольклориста, 
общественного деятеля, борца за чистоту языка, открыть образ просвещенного человека, который, 
уважая своих друзей, заботясь о родных, а также сочувствуя своему народу и размышляя о будущем 
на пути к образованию, открытию школы. Изучение, анализ эпистолярного наследия Ибрая 

